
PENGENALAN  

 

SICW ialah Kursus Induksi Keselamatan & Kesihatan Pekerja Binaan yang dianjurkan dengan 

tujuan untuk memberi pengetahuan dan kesedaran terhadap keselamatan dan kesihatan 

kepada setiap personel binaan yang bekerja atau yang akan bekerja di tapak bina. Kursus 

SICW dianjurkan dan dilksanakan dalam dua (2) cara iaitu kelas fizikal dan kelas dalam talian 

(online). 

 

e-SICW CIDBH ialah Kursus Induksi Keselamatan & Kesihatan Pekerja Binaan yang 

dianjurkan secara dalam talian (online) dalam format ‘electronic learning’ atau ‘e-

learning’ oleh CIDB Holdings Sdn Bhd dan boleh ikuti pada bila-bila masa.  Kursus e-SICW 

CIDBH dilaksanakan menerusi dua (2) proses utama iaitu:- 

 

Proses 1: Pembelajaran Modul (Module Learning) 

Proses 2: Penilaain Kendiri (Self -Assessment) 

 

Kelebihan yang ditawaran menerusi e-SICW CIDBH ini ialah: 

(a) Harga yuran kursus yang terendah berbanding kelas SICW secara fizikal,  

(b) Keputusan ujian yang pantas,  

(c) Pilihan 7 bahasa,  

(d) Penilaian kendiri yang boleh dibuat pada bila-bila masa dan di mana-mana,   

(e) Penerimaan 5 mata CCD bagi setiap peserta yang lulus penilaian. 

 

TUJUAN 

 

Tujuan pelaksanaan e-SICW secara dalam talian (online) adalah sebagai alternatif dalam 

mengatasi permasalahan-permasalahan dalam menganjurkan kursus SICW secara fizikal. 

Kursus SICW adalah WAJIB diikuti oleh setiap personel binaan dan merupakan prasyarat 

dalam melakukan Pendaftaran Personel Binaan CIDB Malaysia.  

Pendaftaran Personel Binaan adalah satu peraturan yang wajib dipatuhi oleh setiap personel 

binaan sepertimana tertakluk di dalam Seksyen 33 (1), Akta 520 CIDB Malaysia iaitu 

“Seseorang tidak boleh terlibat atau diambil atau mengaku janji untuk terlibat atau diambil 

sebagai personel binaan melainkan jika dia berdaftar dengan Lembaga dan memegang suatu 

perakuan pendaftaran yang sah yang dikeluarkan oleh Lembaga di bawah Akta ini”. 

 

Denda sebanyak RM 5,000 akan dikenakan kepada personel binaan berkenaan, sekiranya 

bekerja di tapak pembinaan tanpa memiliki Kad Pendaftaran Personel Binaan CIDB Malaysia 

(Kad Hijau). 

GARIS PANDUAN PERMOHONAN 

 

1.0 SYARAT-SYARAT PERMOHONAN 

 

1.1. Kursus e-SICW CIDBH adalah terbuka kepada warganegara Malaysia 

berumur 16 tahun dan ke atas (tidak kira latar belakang pekerjaan), serta 

pekerja warga asing dengan permit sektor pembinaan. 

1.2. Permohonan kursus e-SICW CIDBH perlu didaftarkan oleh majikan / agensi 

kerajaan (bagi pekerja asing/ warganegara Malaysia) atau individu (bagi 

warganegara Malaysia sahaja) menerusi portal CIDB Holdings, Portal 

CIDBLINK (www.cidblink.com).  

 

2.0 SYARAT-SYARAT PEMBELAJARAN MODUL (MODULE LEARNING) 

 

2.1. Pembelajaran modul hanya akan DIAKTIFKAN setelah peserta dan majikan 

menerima URL Link, Username, Password menerusi emel yang 

didaftarkan atau menerusi Portal CIDBLINK.  

2.2. Peserta dikehendaki perlu Sign In ke CIDBLINK PORTAL untuk mengikuti 

pembelajaran modul menggunakan URL Link, Username & Password yang 

diberikan dengan menggunakan akses komputer atau telefon bimbit 

(smartphone). Adalah digalakkan menggunakan akses komputer bagi resolusi 

terbaik dalam format pembelajaran modul dan penilaian kendiri.  

2.3. Peserta dikehendaki memilih satu (1) bahasa sahaja daripada tujuh (7) 

bahasa pilihan sebelum mengikuti pembelajaran modul. Bahasa yang telah 

dipilih adalah bahasa yang akan digunapakai di dalam penilaian kendiri. Tiada 

penukaran bahasa dibenarkan setelah pemilihan bahasa dibuat oleh peserta.  

2.4. Peserta mesti mengikuti lima (5) modul pembelajaran dalam tempoh 14 hari 

dari tarikh terima pautan pembelajaran modul (melalui emel yang 

didaftarkan atau Portal CIDBLINK) atau status bayaran yuran kursus adalah 

telah bayar /paid. 

2.5. Tempoh masa bagi mengikuti keseluruhan 5 modul pembelajaran adalah 

anggaran selama 3 jam (dalam tempoh 14 hari *rujuk klausa 2.4). 

2.6. Peserta tidak dibenarkan untuk melangkau / skip mana-mana modul 

pembelajaran tersebut. M/s:   3 / 6 

3.0 SYARAT-SYARAT PENILAIAN KENDIRI 

 

3.1. Penilaian kendiri hanya akan DIAKTIFKAN setelah peserta tamat mengikuti 

lima (5) modul pembelajaran. 

3.2. Peserta dikehendaki menggunakan komputer / smartphone yang mempunyai 

kamera hadapan kerana gambar akan dirakam secara rawak sepanjang satu 

(1) jam penilaian kendiri berlangsung.  

3.3. Peserta diberi tempoh 14 hari untuk membuat penilaian kendiri bermula dari 

tarikh tamat pembelajaran modul. Adalah digalakkan untuk peserta 

menyelesaikan pembelajaran modul dan penilaian kendiri pada hari yang sama 

bagi mengelakkan penyekatan sistem sekiranya tamat tempoh yang diberikan.  

3.4. Peserta dikehendaki menjawab semua 50 soalan pilihan objektif dalam 

tempoh 1 jam. 

3.5. Penilaian kendiri ulangan (bagi peserta gagal) tanpa perlu membuat 

pendaftaran dan bayaran semula hanya dibenarkan satu (1) kali sahaja 

(dalam tempoh 14 hari penilaian kendiri yang diberikan *rujuk klausa 3.3).  

3.6. Penilaian kendiri ulangan (bagi peserta gagal) akan di aktifkan selepas satu 

(1) jam setelah tamat penilaian pertama. 

3.7. Keputusan penilaian kendiri akan dipaparkan pada skrin komputer sejurus 

peserta selesai menjawab semua 50 soalan (dengan minimum 25 soalan 

betul, 50% bagi markah lulus). 

4.0 SYARAT-SYARAT PEMBAYARAN YURAN KURSUS 

 

4.1. Pemohon (majikan / agensi kerajaan / individu) perlu membuat bayaran yuran 

kursus e-SICW CIDBH RM 60 (termasuk 8% SST) bagi setiap peserta yang 

berdaftar 

4.2. Bayaran yuran kursus hanya diterima secara online banking kepada CIDB 

Holdings Sdn Bhd sahaja (Rujukan Bayaran: sicw 4 digit terakhir nombor 

Proforma Invoice) 

4.3. Pembayaran perlu dibuat oleh pemohon dalam tempoh 5 hari dari tarikh 

penerimaan Proforma Invoice bagi mengelakkan status bayaran expired. 

Sekiranya expired, permohon perlu membuat apply course / activate course 

semula bagi mengeluarkan proforma invoice terbaru.  

 

5.0 SYARAT-SYARAT PEMULANGAN YURAN KURSUS 

 

5.1. Pemulangan yuran kursus adalah TIDAK DIBENARKAN untuk semua kos 

yang timbul kerana kerosakan premis, kemudahan, peralatan dan alat yang 

dibuat oleh pemohon (majikan / agensi kerajaan / individu) atau peserta yang 

tidak berkaitan dengan CIDBH, sistem e-SICW CIDBH (Portal CIDBLINK) atau 

mana-mana pihak ketiga berkaitan. 

5.2. Pemulangan yuran kursus adalah dalam tempoh 14 hari bekerja dari tarikh 

pengesahan dokumentasi kesalahan / kerosakan oleh pihak CIDBH. 

 

6.0 SYARAT-SYARAT PENGELUARAN SIJIL PENCAPAIAN (e-Certificate) 

 

6.1. Pengesahan keputusan penilaian kendiri oleh pihak CIDBH akan dibuat 

dalam tempoh 24 jam (hari bekerja) bagi pengeluaran Sijil Pencapaian secara 

maya (e-certificate) menerusi portal CIDBLINK.   

6.2. CIDBH berhak untuk menolak keputusan penilaian kendiri (self-

assessment) sekiranya didapati terdapat keraguan atau sebarang penipuan 

didalam pelaksanaan penilaian kendiri tersebut. Sebarang rayuan tidak akan 

dilayan. Peserta dikehendaki untuk membuat permohonan baru dan bayaran 

semula sekiranya ingin mengikuti kursus e-SICW CIDBH. 

6.3. Sijil Pencapaian (e-Certificate) hanya boleh diakses menerusi Portal CIDBLINK 

oleh majikan / agensi kerajaan (bagi pekerja asing/ warganegara Malaysia) 

dan individu (bagi warganegara Malaysia sahaja). 

